DOMENIE II DI CORESIME
Jutoris pe Liturgjie
Ai 17 di Marg dal 2019

O vin viodit tal vanzeli des tentazions di domenie passade che “Peraule di Diu - sbassasi a servi
il prossim - spirtualitt peade ai ultims” a son stadis la regule d’aur di Jesu cuintri il demoni di
abiis di autoritat, di podé tal mont e di clericalisim di chei timps e, par chel che nus riguarde, ancje
lu saressin pe struture glesiastiche di vué. Ma cheste spirtualitdt e sares stade ancje la condane di
Jesu, par vie che ['imperi roman e la jerarchie dal templi di Jerusalem a vevin principis dal dut
diferents. Chest, Jesu ormai lu capive benon.

Duncje Jesu al a za visat: Bisugne che il Fi dal om al patissi ungrum, al sedi condanat... al sedi
fat muri e al resurissi... (Lc 9, 22); avis che ni apuestui, ni dissepui, ni int a jerin in grat di capi e di
valutd. In chest clime pesant al e di meti [’episodi de trasfigurazion di vué, incurnisdt te preiere,
compontit par ilumind i voi di Pieri, Zuan e Jacum e par judanus no a superd tal prossim vinars
sant la tragjedie de crés, scandul pai judeus e matetdt pai paians ... ma pai clamats potence e
sapience di Diu (¢f.1 Cor 1, 23-24).
Te gnot che ancje come comunitats de glesie si cjatin, biel che o sarin dalir a prea, la muse di Jesu e
gambiara filusumie e une vos nus disara: «Chel chi al € gno Fi, ’elet, scoltaitlu!».

Ancje vué, scoltd il Signor al compuartara la nestre salvece.

Antifone di jentrade cf. Sal 26,8-9
I1 gno car a ti ti fevele,

ti cir la mé muse.

La t6 muse, Signdr, o voi cirintle.

No sta platdmi alore la t6 muse.

No si dis Glorie a Diu.

Colete

Diu, che tu nus as ordenat di scolta to Fi tant benvolit,
indegniti di passi il nestri clr cu la t6 peraule di mit che,
purificat il voli da I’anime,

o podin consolasi tal contempla la to glorie.

Pal nestri Signor Gjesu Crist to Fi, ch’al & Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE Gjen 15,5-12.17-18
Diu al fas¢ un pat cun Abram, om fedél.
Chel che o scoltin cumo, al e un antichissim rit di aleance [i che dal simbul dai nemai scuartdts al
scaturive un zurament: “Se no mantignarai il pat, scuartaitmi ancje me come chestis bestiis culi”.
Fra Diu e Abram e ven fate une tal aleance.

Diu nol tradis; ancje se nd no restarin fed€i cun lui, / lui invezit al reste fedél; / parce che nol po
rined se stes (2 Tm 2, 13). Dome, tes circostancis ancje glesiastichis che si cjatin, o vin di impard
de fede di Abram che i a crodit al Signdr e chest i ¢ stat metfit in cont di justizie.

Dal libri de Gjenesi



In chei dis, Diu al mena fir Abram e i dis¢: «Cjale su tal cil e conte lis stelis, se tu rivis a contalis»,
e 1 dise: «Cussi e sara la t6 gjernazie». Abram 1 a crodit al Signor e chest i € stdt metdit in cont di
justizie. Dissal: «Jo o soi il Signor, che ti a tirat fir di Ur dai caldeos par fati deventa paron espotic
di cheste tiere». Al rispuindé Abram: «Signor gno Diu, cemit fasio a savé che dut al sara gno?».
Dissal: «Va a cjolimi une manze di tré agns, une cjavre di tré agns, un roc di tré agns, une tortorele
e un colombiny. I puarta dongje ducj chescj nemai, ju taia pal mieg¢ e al meteé un toc in face di chel
altri, ma nol smieza i ucei. I ucelats a plombarin su la cjarnasse, ma Abram ju sova vie. Cuant che il
soreli al leve a mont, a Abram 1 vigni une grande flaperie e un grant scir lu gafa. Lat a mont il soreli
e vignlt scir, ve che une fornds impiade e un lampion di fiic a passarin framie¢ di chei tocs
smiezats. In ché di il Signor al fasé cun Abram chest pat:

«Jo o doi a la t6 gjernazie cheste tiere,

dal flum dal Egjit

fint al grant flum, il flum Eufrat.

Peraule di Diu.

SALM RESPONSORIAL dal Salm 26

Salm di grande fiducie te scuretdt de gnot de vite o de nestre glesie; ma il piu israelit al sa che
Diu al reste fedél al pat. Par chest: Ti cir te, Signor, la mé muse. Di fat “Te gnot nere, suntun clap
neri, une furmie nere... Diu le viot” (sproc de Arabie), e cussi al viodara ancje di no. Par chest o
podin testemoned cun Abram e cu lis personis umilis e santis dai nestris pais:

R. 11 Signor al ¢ la mé lis e la mé salvece.
Se cjantat: 1l cjant dai salms respnsoridi, p.197.
I1 Signdr al ¢ chel ch’al pare la mé vite,

di cui varaio pore?

Se un esercit intir cuintri di me si campe,

il gno ciir nol a pore. R.

Scolte, Signor, la vos dal gno berli,
vé dal di me e rispuindimi.

I1 gno ciir a ti ti fevele,

ti cir te la mé muse;

la t6 muse, Signdr, o voi cirintle.
No sta platami alore la t6 muse. R.

No sta para vie disdegnat il to famei,
tu che tu mi paris. No sta parami vie,
no sta bandonami, Diu de mé salvece. R.

Ce saressial stat di me se no fos stat siglir

di gjoldi de bontat dal Signor te tiere dai vifs?
Spere tal Signor! Dati coragjo,

ch’al cjapi fuarce il to ciir, e spere tal Signdr. R.

SECONDE LETURE Fil 3,17-4,1
Crist nus trasformara tal so cuarp glorios.

Il Signor Gjesu Crist, al trasformara il nestri puar cuarp par falu deventa sul stamp dal so cuarp
glorids, in sperance o apartegnin za a la trasfigurazion di Jesu. Sul troi dal timp di cuaresime, di la
des tenebris dal Calvari a splendin za sore di né i prins rais de lis di Pasche.

De letare di san Pauli apuestul ai Filipés



Fasét come ch’o fas jo, fradis, e pontait la vuestre atenzion sun chei che si compuartin seont il
model ch’o vés in n6. Parcé che une vore di 16r, che us ai za viit fevelat e cumo us torni a fevela cu
lis lagrimis tai voi, si compuartin di nemis de cros di Crist; la 16r fin e je la ruvine, il 16r diu e je la
panze, la 16r braure e je la vergogne; chei li a an tal cjaf dome lis robis di chest mont. N6 pero o sin
citadins dal cil e di lassu o spietin come salvador il Signdr Gjesu Crist, ch’al trasformara il nestri
puar cuarp par falu deventa sul stamp dal so cuarp glorids, in virt(it dal podé ch’al a di meti sot di sé
il mont intir.

Par chel, fradis miei tant cjars e tant suspirats, ch’o s€s la mé gjonde e la mé zoe, restait salts cussi
tal Signdr, miei cjars.

Peraule di Diu.

CJANT AL VANZELI cf. Mc 9,7
R. Laut e onér a ti, Signor Jesu!

Dal nil sflandoroés si sinti la vos dal Pari:

«Chel chi al ¢ gno Fi il plui cjar: scoltaitlu!»

R. Laut e onor a ti, Signor Jesu!

VANZELI Lc 9,28-36
Biel che Gjesu al jere daiir a prea, la s6 muse e gambia filusumie.

Se o vessin di lei chest episodi cun timp e calme verset dopo verset, o cjataressin une costruzion
teologjiche perfete sul fat redl de trasfigurazion di Jesu. Une lezion uniche di catechisim pe nestre
vite spirtudl.

Cjalin cul cur viert e come che o podin a cheste vision uniche; il Spirtu Sant al fasara par no la
50 part. Tai moments di glesie e di comunitats che o stin passant, o vin ducj dibisugne di un sclip di
trasfigurazion.

Dal vanzeli seont Luche

In ché volte, Gjesu al cjole cun s¢ Pieri, Zuan e Jacum e al I¢ su la mont a prea. Biel ch’al jere datr
a pred, la sO muse e gambia filusumie e la s0 vieste e deventa cjandide e sflandorose. E ve che doi
oms a vignirin a fevela cun lui: a jerin Mos¢ e Elie, comparits te 16r glorie, ¢ a fevelavin de so
partence ch’e stave par colmasi a Gjerusalem. Pieri e i siei compagns a jerin cjamats di sium, ma a
restarin sveats e a vioderin la glorie e i doi oms ch’a jerin cun lui. Intant che chei si separavin di lui,
Pieri i dis¢ a Gjesu: «Mestri, ce ben ch’o stin chi. O fasarin tré tendis, une par te, une par Mos¢ e
une par Elie». Ma nol saveve ce ch’al diseve. E intant ch’al diseve chestis robis, al riva un nil e ju
tapona. A cjaparin pdre cuant che a jentrarin tal nll. Alore dal ndl e salta fir une vos ch’e diseve:
«Chel chi al ¢ gno Fi, ’elet, scoltaitlu!». A pene che la vOs e cessa, Gjesu al resta dibessol. Lor a
taserin e in chei dis no i contarin nuie a dinissun di ce ch’a vevin vioddt.

Peraule dal Signor.

Sidis O crot.

Su lis ufiertis

Ti prein, Signdr, che cheste ufierte

nus smondei dai nestris pecjats

e e santifichi il cuarp e I’anime dai tiei fedéi
par preparaju a celebra lis fiestis di Pasche.
Par Crist nestri Signor.

Antifone a la comunion Mt 17,5
Chel chi al ¢ gno Fi il preferit,

1a che jo o ai metude dute la mé contentece.

Scoltaitlu.



Daspo de comunion

Ti vin agrat, Signor,

di vénus fats partecipa ai misteris de to glorie,
che nus permetin di gjoldi des robis dal cil
biel ch’o sin ancjemo su la tiere.

Par Crist nestri Signor.

Preiere sul popul

Benedis cuntune benedizion eterne 1 tiei fedéi, Signor,
e fas ch’a sedin tant tacats al Vanzeli dal to Unigjenit
di brama cence padin e di v¢ la furtune

di riva a ché glorie che lui si ¢ palesat ai Apuestui.
Par Crist nestri Signor.

% %

*

Riflession di pre Antoni Beline: A fevelin de s6 partence

Il fat de trasfigurazion dal Signdr, cussi strani e mistereos, dibot cence testimonis e lontan
fisicamentri e spiritualmentri di dut, nus somee come un lamp, une inceade di Iis e di glorie prin di
fronta la umiliazion de muart in crds. Al ¢ un moment grant ancje pai tré furtunats, che a puedin
viodi il 16r mestri tal mie¢ e plui in alt tant di Mos¢, che al figure dute la leg, che di Elie che al

figure 1 profetis...

Cjants dal timp di cuaresime
- Parce Domine, n. 125;
- Signore guardaci nel tuo amore, n. 126;
- O muse insanganade, n. 128;
- O capo insanguinato, n. 129;
- O Signdr a schene plete, n. 130;
- Viers la cjase amade, o Pari, n. 131;
- Crist, Fidi Diu, ve dil dind, n. 132;
- Gno Diu, mé ruvis la che mi pari, n. 133;
- Se il timp che Diu ti preste, n. 134,
- Come a I’aghe de fontane, n. 135;
- Quanta sete nel mio cuore, n. 136,
- Alla tua mensa, amato Salvatore, n. 137.

Salm dal Miserere, n. 50.
- Misere mei Deus, n. 231;
- Vedildime, n 252; n. 253.

Strade de cros, n. 138;
Via crucis, p. 285.

Vanseli par un popul, an C, p. 51.

Tal libri Hosanna, si puedin cjata ancjemo altris cjants e salms adats al timp di Coresime.



La conversion - cambiament de struture glesiastiche,
cence une conversion interior de persone
e je riit materialisim.
La conversion interior de persone
cence ché des struturis glesiastichis:
une teorie vueite che no a tignince.

bons. A. Ancel, vescul

Martars 19: S. Josef, om de sante Marie virgjine

Josef al e ['ultin patriarcje ch’al ricéf lis comunicazions dal Signor passant pe strade umile dai siums.
Usance ['antic Josef, al ¢ ['om just e fedél che Diu al a metit a vuarded la sé cjase. Al pee Jesu, re
messianic, a la dissendence di David. Spos di Marie e pari putatif, al guide la sante Famee tal scjampa e tal
tornd dal Egjit.
Piu IX lu a diclardt protetor de Glesie universal.

Prein

Diu onipotent,

che tu as volat meti i prins moments dai misteris de salvece umane
sot la protezion fedél di san Josef,

fas che la t0 Glesie, cu la s6 intercession,

ju madressi fint a la |6r plenece.

Par Crist nestri Signor.

Amen.
Dal Messal

* I c¢jants, salms e cjantadis a vegnin ripuartdts cu la numerazion dal libri: Hosanna, Cjants e
preieris

dal popul furlan, Ed. Glesie Furlane, 2012.
* 1l cjant dai salms resposoridi, Ed. Glesie Furlane, 2012.

50 cordi de cristianitat todescje voltats par furlan, ed. Glesie Furlane, 2016.
* [l libri des riflessions sul Vanzeli al é: pre Antoni Beline, Vanzeli par un popul, an B, Ed. La
nuova base.
*  Par domandd chescj libris scrivét a info@glesiefurlane.org






